
RELIGIJA U TEORIJAMA KLASICNIH SOCIOLOGA

SaZetak

Sociologija kao nauka o drustvu se od prvih pocetaka bavila
religijom, njenim znacajem i funkcijom u drustvu. Drustvena
desavanja i promjene koje su se desile na tlu Evrope doprinose da i
religija bude u fokusu mnogih mislilaca sto ukazuje da je ona kao
fenomen kroz Citavu historiju covjecanstva bila jedna od
nezaobilaznih predmeta istraZivanja.

Glavni cilj ovog istraZivanja jeste prikaz kako su klasicni
sociolozi (Comte, Marx, Durkheim i Weber) pristupali fenomenu
religije. Metodom teorijske analize prikazani su stavovi pomenutih
mislilaca. Rezultati pokazuju da su svi mislioci fenomenu religije
pristupali na razlicite nacine. Tako npr. Comte, kao utemeljitelj
sociologije, utjelovijuje pozitivisticki diskurs te s tim u vezi daje
teoriju o univerzalnoj religiji. Za razliku od svojih savremenika,
Durkheim tvrdi da je religija neizostavan faktor jednog drustva te da
je ona esencijalni uvijet socijalne integracije. Suprotno Durkheimu
Marx tvrdi da je religija otudenost i opijum viadajuce mase koja tako
nastoji drzati ravnotezu. Weber, sistematski sociolog religije,
analizira religiozna i drustvena ponasanja komparativno te tvrdi da je
religija radikalan odgovor na specificne Zivotne situacije.

Kljucne rijedi: religija, sociologija, Comte, Marx, Durkheim,
Weber.

UVOD

U 19. stoljecu doslo je do drustvenih previranja uzrokovanih
prosvjetiteljstvom, Francuskom revolucijom 1 industrijskom
revolucijom u Engleskoj i Njemackoj. Uzrok ovog druStvenog
previranja sveden je na religiju. Stoga je, misle¢i da bi ovu
drustvenu promjenu trebalo usmjeriti novim metodama, vecina

307



Religija u teorijama klasi¢nih sociologa Armin JaSarevic¢

mislilaca, poput Comtea, Zeljela da se usmjerava prema pozitivnim
nacelima.

Za klasi¢ne socioloske teoreticare predmet religije, njena
funkcija i mjesto zauzima vaznu ulogu. Medutim, treba napomenuti
da klasi¢ni sociolozi nisu samo trazili porijeklo religije. Svaki od
ovih mislilaca je, fokusiraju¢i se na ulogu religije u druStvenom
zivotu, utemeljivao svoje teorije. Kada govorimo o klasi¢nim
sociolozima, govorimo o onima koji su imali svoje socioloske
okvire, od trenutaka kada je sociologija nastala kao disciplina. U
suprotnom, treba uzeti u obzir €injenicu da gotovo svi mislioci
prosvjetiteljstva imaju svoj stav kada je rijec o religiji. Svi veliki
filozofi, poput J. J. Rouseaua, J. Locka, T. Hobbesa, Montesquiea,
Newtona, Humea, Spinoze, Leibniza, Kanta 1 Hegela, su analizirali
religiju. U ovom istrazivanju zauzimamo stavove sociologa koji
sociologiju religije oblikuju kao disciplinu. U narednom dijelu
analizirat ¢emo fenomen religije u teorijama A. Comtea, K. Marxa,
E. Durkheima i M. Webera.

METODE

Cilj ovog rada jeste utvrdivanje teza i teorija klasi¢nih
sociologa o fenomenu religije. U skladu sa ciljem, pored stavova o
religiji, ukratko ¢e se analizirati i osnovna socioloska ucenja
spomenutih mislilaca. U izradi rada koriStena je metoda teorijske
analize.

Ova metoda ima moguénost uo¢avanja slozenog aspekta pedagoske
stvarnosti, a odmah potom moguénost da se iz njih izdvoje bitne
karakteristike 1 medusobne zakonitosti. (Selimovi¢ i dr. 2013).

SloZene faze Ce se definisati raS¢lanjivanjem 1 analizom, kao 1
njihove glavne karakteristike, Sto ¢e doprinijeti boljem uocavanju,
otkrivanju i izu¢avanju navedenih cjelina. U pripremi ovog rada
koriStena je struCna literatura na turskom jeziku zbog autorove
mogucénosti lakSeg pristupa radovima koji su nastali na turskom
podneblju. Koristeni sekundarni izvori su iz indeksiranih baza u
Republici Turskoj koji se temelje na auteni¢nim djelima tretiranih
sociologa.

Od religije praznovjerja ka univerzalnoj religiji covje¢anstva
(Evolucionalisticka religija)

Osniva¢ i1 poslanik religije covjeCanstva Comte ujedno se
shvata kao osnivac¢ sociologije jer je imao vodecu ulogu u njenom
nastanku 1 razvoju. Razvoj Comteove misli iSao je paralelno sa
periodom u kojem je Zivio. Ovo je period Francuske revolucije,
period kada su narusene druStvene strukture uzrokovale ogromne
Sokove kod ljudi. Francuska revolucija prouzrokovala je ¢injenicu
da je Covjecanstvo trazilo jedinstvo licnog misljenja i izraza, sklad i
inspiraciju koju je ranije obezbjedivala i kontrolisala crkva. Kada
su kao rezultat revolucije ovaj sklad i inspiracija sruseni, pocinje
reorganizacija druStva 1 preispitivanje vrijednosti. NajvaZnija
karakteristika kojom se Comte razlikuje od drugih mislilaca tog
perioda jeste Sto on organizaciju druStva promatra kroz filozofiju 1
nauku. (Freyer, 2013).

Kao 1 druge prirodne nauke, Comte sociologiju dijeli na
socijalnu statiku 1 socijalnu dinamiku. Statika proucava pojedince,
porodicu i drustvo, Cvrste uvjete egzistencije druStva, uvjete
ravnoteZe druStvenog organizma, a dinamika proucava zakone
njegova napretka kojem su pokretac ideje.

Kad staticki promatramo drustvo, vidi se da su porodica,
drzava i vjerske institucije osnovni elementi drustva. Drugim
rije¢ima, drustvo se ne moZe osnovati bez ove tri institucije. Da li
je drusStveni poredak potpun ili nepotpun, dobar ili loS, ovisi o
ravnoteZi izmedu institucija. Tako je institucija neophodna za Zivot
u zajednici. DrusStvena dinamika se, s druge strane, sastoji od
uzastopnih faza kroz koja moraju pro¢i sva drustva. Comte ovaj
zakon drustvenog progresa ustanovljuje u svoja poznata tri
teorijska stadija. (Kurt, 2011)

Prvi od ovih stadija, jeste feoloski, u kojem ljudska misao
dogadaje i1 Cinjenice analizira kao djelovanje natprirodnih sila.
Zbog nedostatka znanja, svaki fenomen u prirodi se pripisuje kao
djelovanje nadprirodnih stvorenja ili bogova. Izrazita karakteristika
ovog razdoblja je trazenje volje BoZje iza dogadaja. Teoloski stadij
nuzno vodi do metafizi¢kog stadija. (Comte, 2015)

U drugom stadiju, odnosno metafizickom, objasnjavajuci sve
dogadaje u metafizickom dobu, ideju Boga zamijenile su nesigurne
apstraktne duhovne sile, poput sile prirode, vrline, slobode,

jednakosti 1 ljudske misli koja pokuSava odrediti sve u svemiru u
skladu s tim apstraktnim silama. (Comte, 2015).

Treba naglasiti da Comte 1 metafizicki stadij smatra
pripremom za sljede¢u fazu. Ljudski um nije mogao u prethodna
dva stadija da percipira apsolutne spoznaje, promie pozitivisti¢ki
stadij, ostavlja po strani ¢injenice i uzroke koje nije moguce postici.
Ljudsko bi¢e se u ovom stadiju okrece proucavanju konkretnih bica
kroz promatranje 1 eksperimentiranje. (Akyuz i Capicoglu, 2012).

Prema Comteu drustva koja su nakon ova tri stadija postala
pozitivna ispunila su neophodne korake za prelazak na religiju
covjecanstva. Nakon ovoga, pojedinci ali i druStva uopce, preci ¢e
na religiju covjeCanstva i uZivati u istinskoj srec¢i. Sre¢a i dobrota
koju ¢e CovjeCanstvo posti¢i snagom nauke, izrazava stav koji
iskljucuje ucenje o grijehu, sto je mit o stvaranju hriS¢anstva. Ideja
da je Covjek urodeni gresnik eliminirana je ontologijom optimizma
pozitivne filozofije. (Freyer, 2013).

Religija covjeCanstva utjelovljuje moralnu misiju. Ova
religija je filozofija namijenjena pokuSaju uspostavljanja stvarnog i
trajnog morala medu svim logickim i nauc¢nim shvatanjima ljudskih
bi¢a. Drustvena svrha religije CovjeCanstva promovira drustvenu
solidarnost i osigurava nuzni red za srecu drustva. Cilj Comtea da
konstruira pozitivnu filozofiju je da svi pogledi na svijet prije njega
budu destruktivni, stoga je potrebna nova, konstruktivna, pozitivna
masta. Svrha pozitivistickog konstrukta bila je pruZzanje duhovne
transformacije u kojoj je samo moralna reforma bila pocetak
intelektualne reforme. Glavni je cilj, kako mnavodi Kurt,
reorganizacija drustva i okoncanje njegove mentalne i moralne
anarhije. (Kurt, 2011).

Religija CovjeCanstva je posljednja faza i1 konaéni kraj
evolucijskog procesa, stoga su sve religije samo dijelovi procesa
koji zavrSava transformacijom. Prilikom konstruisanja ove religije
uocljiv je pokuSaj Comtea da se rijesi tradicionalnih u¢enja o Bogu.
Imaju¢i u vidu da bezboZzna religija nece mocéi odgovoriti
duhovnim potrebama krece u potragu za kultom koji ce
nadomjestiti ideju o Bogu. Ovaj kult je kult covjecanstva koji
obuhvata sva Ziva bi¢a koja Zive na zemlji bez obzira na rod,
religiju, jezik rasu 1 sl. (Kalelioglu, 2019).

Najvazniji obred ove religije je oboZavanje drustva. Bog
drustva je covjecanstvo koje je iznad svakog drusStva i ujedno ga

obuhvata. Voljeti i obozavati CovjeCanstvo glavni je moto. Glavna
figura religije CovjeCanstva je Zena. Opisujuci majCinsku ljubav 1
duhovnu toplinu, Zena je glavni element koji ¢e stvoriti moralnu
snagu. (Kalelioglu, 2019).

Religija kao iluzija i ideologija/ Marxistic¢ki pristup religiji

Ideje Marxa, koji je roden u doba revolucija, utjecale su na
cijelu Evropu krajem 19. stolje¢a i dominirale u politickoj teoriji
20. stoljeca. Te su ideje nadahnule komunisticke revolucije u Rusiji
i isto¢noj Europi, Kini i Aziji, Africi i JuZnoj Americi i one su bile
osnov komunisticko-kapitalistickih susreta hladnog rata koji se
javlja nakon Drugog svjetskog rata. Ekonomski odnosi ¢ine osnovu
Marxove sociologije, pa su u tom kontekstu burzoazno-proleterski
odnosi na osi modernizacije (na Zapadu) glavni dnevni red. (Basat,
2004).

Marx se smatra utemeljiteljem historijskog i1 dijalektickog
materijalizma i znanstvenog socijalizma. Kritikuje Hegela, isticuci
da je njegova filozofija teret zbog njezinih teza i1 zbog njezina
osamostaljenja naspram zbiljnosti. (Kurt, 2011) On svoj program
formulira kao posvjetovljenje filozofije i uzdizanje svijeta na razinu
filozofije: filozofija mora promijeniti svoj element 1 postati
prakticnom a teorijski oblik te prakse je kritika. Tome Marx vrlo
rano  pridruzuje i ofitu  potrebu za  emancipacijom
najobespravljenijih slojeva ondasnjega drustva, Sto dovodi do
specifi¢ne sprege filozofije 1 proletarijata 1 do zamisli o ozbiljenju
filozofije ukidanjem proletarijata. (Senemoglu, 2016).

Odnos baze i nadgradnje

U Marxovoj sociologiji koncepti baze 1 nadgradnje igraju
vaznu ulogu. S tim u vezi Marx drustvo dijeli na dvije velike
skupine: drustvenu bazu i drustvenu nadgradnju. Generalno,
ekonomija predstavlja bazu. Ekonomiju oblikuju tri faktora:
radnici, proizvodna sredstva i gazde koji naplacuju tudi rad. (Kurt,
2011).

Dakle, ovdje je rije¢ o nacinu proizvodnje, materijalnog
zivota, ovaj nacin proizvodnje materijalnog zivota je sastavljen od
proizvodnih snaga 1 produkcijskih odnosa.Pod drustvenom
nadgradnjom, Marx podrazumijeva drzavnu, pravnu, politicku

sferu, kao i oblike drustvene svijesti. Pod oblicima drustvene
svijesti podrazumijevamo religiju, ideologiju, znanost, razlicite
sadrzaje, forme umjetnosti, itd.

Prema tome religija je druStveni oblik nadgradnje, ona je
ogledalo ili odraz druStvenih odnosa koji se zasnivaju na osnovnoj
ekonomskoj strukturi drustva. U marksistickom ucenju uspostavlja
se jasan deterministicki odnos izmedu baze i nadgradnje, gdje se
podrazumijeva da je nadgradnja odredena od strane baze.
Definiranje nadgradnje od strane baze znaci da znakovi nadgradnje
kao Sto su zakon, tradicija, obiCaj, religija 1 vjerovanja u najvecoj
mjeri odreduju ekonomski interesi dominantne druStvene klase.
(Marx, Engels, 2010)

Alijenacija (otudenje)

Otudenje, opcenito, evocira znaCenja poput odvajanja od
drustva, socijalnog nezadovoljstva i osjecaja slabosti zbog krutosti
drustvenih institucija, ali ona sadrzi posebna znacCenja u Marxovoj
terminologiji.

U svom prvom djelu Rukopisi, naglasio je psiholoSke
dimenzije nekih neravnoteza koje proizlaze iz posjedovanja
sredstava za proizvodnju 1 ukazao na negativne u¢inke neravnoteze
u raspodjeli vlasnistva i prekomjerne specijalizacije na ljudsko
postojanje. (Freyer, 2013).

Kad obrazlaze fenomen otudenja, onda Marks uocava da je na
prvom mjestu ¢ovjek otuden od svoje vlastite biti. Njegova bit je
rucni 1 intelektualni rad, koji je opredmecen u robama. Kada je
covjekova bit otudena od samog cCovjeka, onda je na djelu
podijeljenost izmedu ljudske osnove i njegovog postojanja. Ako je
covjek otuden od svoje biti, onda je prvo otuden od sredstava za
proizvodnju, od proizvoda svoga rada, zatim od drugog Covjeka i
na kraju od cjelokupnog gradanskog svijeta koji je Covjek stvorio.
(Marx, 1975).

Marx je veliki naglasak stavio na teoriju otudenja, jer mu je
omogucila da lako optuzuje religiju, privatno vlasniStvo i podjelu
rada. Zato Sto je po Marxovom ucenju religija, rad i podjela rada
oblik otudenja.

Prema marksizmu, materijal religioznih  vjerovanja
predstavlja ljudsku otudenost i tako ¢e religija nestati kada svjetski

zivot bude ureden i uravnotezen. Marksisti kazu da je drusStvena
segregacija zbog postojanja eksploativne klase. Otuduju se oni koji
se iskoriStavaju, stoga, njihovi religijski elementi su “sa jedne
strane manifestacije stvarne patnje sa druge strane protest protiv
patnje”. U vezi s tim, funkcija vladaju¢e klase je da odrzava
ovisnost o robovima.

Drustveni izvor religije

Marksisticka terminologija ima tendenciju da objasnjava
religijske forme kao odraz ili manifestaciju druStveno-ekonomske
baze. Odnosi izmedu prirode proizvodnog procesa i glavnih
drustvenih snaga ukljucenih u proces proizvodnje formiraju uvjete
pod kojima je nastala religija. Kao Sto je spomenuto ljudi se
otuduju prvo naspram svojih proizvoda pa onda jedni prema
drugima. (Akdogan, 2019).

Prema marksizmu, religijska vjerovanja 1 prakse rastu u
takvoj uobicajenoj otudenosti. U ovom slucaju otudenje je izvor
religije. Dakle, religija je ujedno i znak dalekosezne otudenosti i
"opijum" koji osigurava nastavak neravnoteze u drustvenoj
strukturi; to je ,,kompenzacijski mehanizam* koji je izmislila klasa
za tlacene 1 iskoriStene da bi pronasli utjehu. Religija, s ovom
vrstom funkcija, obecava raj vjeCne sreCe nakon smrti, te na taj
naCin smanjuje patnju pod pritiskom 1 tako Cini Zivot
podnosljivijim. U tom kontekstu religija je opijum, umanjuje patnju
i bol, nakon smrti obecava spas, patnju smatra superiornijom, daje
nadu u natprirodnu pomo¢ te olakSava bol pacenicima.
(Taplamacioglu, 1975).

Ukratko, religija proizlazi iz potrebe za boljim zZivotom od
uslova drustvenog Zivota. Religija je imaginarno rjeSenje ocaja za
ove uvjete; utoCiste je od svijeta nevolja.

S druge strane, iako se religija rada iz socijalne slabosti, to
moZe biti 1 strategija druStvenog nadzora. Budu¢i da su dominantne
ideje drustva vladajuce klase, religija se odrzava ideologijom, moc¢i
1 statusom, tako da religija postaje status koji vodi do simbola za
vlastiti interes.

Religija kao drustveni adheziv/Funkcionalisticka sociologija
religije

Francuski sociolog E. Durkheim i njegova Francuska skola
sociologije, razvijena pod njegovim vodstvom, imaju posebno
mjesto u historiji sociologije religije. Razlog za to je prije svega u
tome Sto se njegovo razumijevanje razlikuje od doktrine pozitivista
koji filozofiju historije 1 sociologiju smatraju metodom zamjene
metafizickih i1 teoloskih postulata. Zato se on ubraja u skupinu koja
se protivi pozitivistickoj sociologiji i filozofiji te uprkos tome $to je
1 sam pripadao pozitivisti¢koj i evolucionisti¢koj skoli, radikalno je
promijenio.

Durkheim tvrdi da se sociologija kao znanost temelji na dva
bitna nacela: da se bavi drustvenim Cinjenicama, pa se te ¢injenice
moraju tretirati kao stvari, odnosno objektivna i neovisna stvarnost.
U njegovom ucenju drustvo je pojava, sui generis, koja se ne moze
svesti na psiholoske zakone. (Kurt, 2011).

Drustvene pojave izrazavaju se u obliku kolektivnih dozZivljaja
koji su drustvu nametnute od kolektivne svijesti. Kada je rije¢ o
tipovima drusStva i drustvenim pojavama Durkheim to dovodi u
usku vezu sa podjelom rada, te se zato smatra osnivacem
funkcionalizma u sociologiji. (Freyer, 2013).

Kada analizira drustva istice da se primitivna drustva
zasnivaju na mehanickoj solidarnosti a civilizirana na organskoj
solidarnosti. Moralni problem modernih drustava u srediStu je svih
socioloSkih studija Durkheima. Socijalni problem je u osnovi
moralni problem, a kriza modernih drustava je moralna kriza.
Glavni interes Durkheimove sociologije bio je identificirati koji su
moralni principi vazni u promjeni drustvenih uvjeta, pronaci na¢ine
za postavljanje tih nacela, pokuSati te principe usvojiti politi¢arima
i gradanima. (Akyuz i Capicoglu, 2012).

Svoje ideje o religiji Durkheim je objavio u djelu Elementarni
oblici religioznog Zivota (Les Formes elementaires de la vie
religieuse,1912). U ovom je radu postavio temelje sociologije
spoznaje 1 otkrio bliski odnos izmedu sociologije znanja i
sociologije religije, stoga, ovaj rad se smatra kao jedan od velikih
klasika sociologije religije. Cilj ovog rada je konstruisanje opce
teorija religije na osnovu prouCavanja najjednostavnijih 1
primitivnih religijskih institucija. (Durkehim, 2010).

Za razliku od njegovih sagovornika, koji vjeruju da Ce religija
izgubiti svoj ucinak i nestati vremenom, Durkheim insistira na
tome da je religija neizostavan dio drustva, isti¢uéi pri tome da
nema nijednog drustva bez religije. (Tuncer, 2017).

Religija je neizostavan uvjet za socijalnu integraciju, te ako se
religija 1 njene vrijednosti degeneriraju 1 nestanu, druStvo ce
izgubiti svoju najdragocjeniju mo¢. (Akyuz i Capicioglu, 2012).

Religija igra ulogu u formiranju koncepata kao Sto su vrijeme,
mjesto i razum, a to su kategorije koje nase misljenje koristi da
bismo shvatili stvari. (Tuncer, 2017). Durkheim sve religijske
fenomene djeli na vjerovanja i1 obrede. Religijska vjerovanja
nastaju od pojmova a obredi od odredenih radnji. Religijsko
vjerovanje klasificira sve kao sveto 1 ne-sveto, a religija ukljucuje
sveto. Durkheim je Zelio protumaciti znacenja vjerskih vjerovanja i
obreda i doSao do sljedeceg zakljucka: kada clanovi zajednice
prisustvuju vjerskom obredu, oni zapravo obozavaju drustvo.
(prema Kurtu, 2011).

Drustvo kontrolira svoje ¢lanove u skladu s njihovim fizickim
moc¢ima i osigurava da poStuju moralni autoritet. Ljudi misle da
postoje jedna ili viSe sila osim njih samih i da ih obozavaju kroz
religiju. Te sile pronalaze odgovor kao simbolic¢ke izraze drusStva
kroz moralne stvarnosti. (Freyer, 2013)

Durkheim je fenomenu religije donio prilicno radikalnu
socioloSku definiciju jer je smatrao da je religija vrlo jak oblik
kulture koji se ne moZe staviti izvan znanosti i ne moZe se
zanemariti (prema Kurtu, 2011):

,Religija je skup vjerovanja i praksi koje se odreduju ili
zabranjuju u vezi sa svetim stvarima. Ta vjerovanja 1 prakse
okupljaju one koji ih prihvataju u duhovnu zajednicu zvanu crkva.
Ideja religije ne moZze se odvojiti od ideje crkve. Ovo su elementi
koji se mogu objektivno posmatrati u svakoj religiji. Prema
njegovim rije¢ima, koncept Boga, tajne 1 natprirodnosti dovoljan je
da objasni sustinu religije. Ideja se ne odvaja od religije, a crkva se
ne odvaja od ideje.”

Durkheim istice da religija ujedinjuje cetiri elementa:
vjerovanje, praksu, svetost 1 crkvu. Uvjerenja su skup kolektivnih
predstavnika u drustvu, prakse su rituali kojima se slavi i jaca
vjerovanje u drustvu dok je sveto vodeci predmet religijskih
vjerovanja. Crkva je organizacija koja druStveno konstruira religiju.

Od ova cetiri elementa, svefo je nesumnjivo najvazniji element u
Durkheimovoj definiciji religije.

Prema njegovim re€ima, religiozni fenomeni su definisani
idealima, simbolima i svetoS¢u, uz prisustvo moci i reprezentacije.
Ideja stvaralacke moc¢i kolektivni je objekt vjerovanja i1
predstavljanja druStva. Tako Durkheim definira fenomen religije
kao obozavanje druStva 1 nastanak svetosti kroz drustveni
kolektivitet. Prema Durkheimovoj misli, koncept drusStva je
posvecen i prihvacen je kao bozanski identitet. Istina je diskurs ili
situacija koja se pojavljuje u kolektivnoj svijesti proizvedenoj od
strane drustva.

Najvazniji Durkheimov doprinos sociologiji bio je kroz
analizu uloge religije u radanju kolektivne svijesti, kolektivne
moralne svijesti 1 drustvene svijesti. lako je sa ostalim
suvremenicima djelio misljenje da je i najmanja uloga religija u
savremenom Zivotu ogranicena, nije se bazirao na religijski zastoj
ve¢ na njenu promjenu. Religiju modernih druStava nazvao je kult
pojedinca. Durkheim je, kao teolog civilne religije, prema definiciji
Bellaha, koristio sociologiju za lijeCenje rana pohlepnog
individualizma s kojim se ljudi suoCavaju u modernom
industrijskom drustvu. (Taplamacioglu, 1975).

Prema Durkheimu, religija S§titi svoje osnovne dogme
najstrozim kaznama. NaglaSava da u slucajevima kada se ujedine
vjerska zajednica 1 politicka drusStava, ove kazne se ponekad daju u
ime drzave, a nekad ih dodjeljuje drzava. Transformacijom drustva,
tranzicijom od mehanicke solidarnosti do organske solidarnosti,
drzava se povlaci iz podrucja vjerske legitimnosti. Medutim, to ne
govori samo o svijetu definiranom kroz zabrane. Postoje
mehanizmi kao $to su praznici i institucije koje reguliSu pozitivne i
medusobne odnose vjerskih snaga i Covjeka. To su nacini za
osvjezavanje reprezentacija zajednice i njihovo uranjanje u izvor
vjerskog Zivota i pomladivanje kako to pjesnicki izrazava
Durkheim. Religija je oblik samospoznaje drustva. Stoga je religiju
smisleno razumjeti i istraziti njezinim drustvenim sadrZajem, a ne
sadrzajem otkrivenja. (Kurt, 2011).

Sistematska sociologija religije

Weberova sociologija temelji se na druStvenim radnjama i
njihovim znacenjima. Radnja se razlikuje od ponasanja jer sadrzi
znaCenje i namjeru Sto kod subjekta ima individualno znacenje.
Prema njegovim rije¢ima, ponasanje je samo fizicki pokret u kojem
subjekt ne namece smisao. Weber ima za cilj da shvati znacenje
dato drustvenoj radnji koja sadrzi smisao 1 namjeru. To je njegova
versthende, semanticka sociologija. Takvom metodom istrazivac
pokusava razumjeti koji su njihovi ciljevi i namjere, stavljajuci
sebe na mjesto subjekta.

Drustvo koje ne zna S§ta je namaz, znacenje ponaSanja
muslimana koji obavlja namaz na vidljiv nac¢in tokom molitve,
moze se shvatiti onda kada on vlastitim izjavama objasni sopstvenu
namjeru. Zato $to su namjera i radnja neraskidivno povezane. Osim
toga Weber zeli da se izvr$i uzro€no objaSnjenje radnje koju Covjek
kao subjekt svakodnevno konstruise. (Cipirani, 2011).

Za lahko 1 precizno razumijevanje druStvenog djelovanja
Weber se poziva na metodu idealnog tipa.

U pogledu njithovih uzroka Weber idealne vrste drustvenog
djelovanja dijeli u Cetiri kategorije (prema Kurtu, 2011):

a) Racionalno ponasanje vezano za svrhu; definiSe se kao
nacin na koji neko misli i osmisljava koja mu je svrha u obavljanju
posla te kako ureduje alate za postizanje ove svrhe.

b) Racionalno ponasanje vezano za vrijednosti; kada su u
pitanju vrijednosti koje neko ima, opasnost je koju preuzmu na
osnovu toga da budu lojalni toj vrijednosti i na taj nacin djeluje.

c) Ponasanje vezano za emocije ili ubudenje; prema
Weberu, ova vrsta ponasanja odnosi se na ponasanje koje subjekt
ili njegov lik direktno odreduje. Postoje potpuno emocionalne
reakcije koje su efikasne u oblikovanju ponaSanja.

d) Tradicionalno ponaSanje; ovdje se ponaSanje javlja u
obliku navika, obicaja, vjerovanja, ponasanja utvrdenih
normama.

Weber se takoder smatra utemeljiteljem znanosti o
historijskoj 1 sistematskoj sociologiji religije. Zajedno s Weberom
vidimo da je sociologija religije postala disciplina koja ima za cilj
proucavanje religioznog ponasanja ili druStvenog ponasanja i
skupina religioznog karaktera. U svojim studijama o odnosima

religije s ekonomskom institucijom, on pridaje posebnu vaznost
predmetu metode. Weber je koristio funkcionalni model kao i
model povijesnog pristupa i1 time dao prve primjere istrazivanja
zasnovanih na komparativnom 1 sustavnom pristupu. (Akyuz i
Capicioglu, 2012).

Odnos izmedu religije i drustvenih klasa

Opisujuéi fenomen religije kao radnju koja objasnjava ljudski
smisao, on misli da je to pojava koja proizvodi teodiceje o dobroj i
loSoj sre¢i. Teodiceja je pokusSaj da se objasni zlo u svemiru
pomirivanjem sa neogranicenom mudroS¢éu i pravdom Boga koji
sebi moze sve priustiti. Na taj nacin su osnovni ljudski problemi
poput loSe sreCe, smrti, patnje, zla smisleni i stavljaju se u okvir
razumnosti.

Prema njemu religija je radikalan odgovor na Zivotne teSkoce
1 nepravde; nastojanje da se da smisao tim potesko¢ama i
nepravdama Sto ljude ¢ini sposobnijima da ih savladaju i osjecaju
se sigurnije kada se susretnu sa njima. Stoga religija Cini svijet
smislenim 1 uredenim. (Celik, 2009).

Prelaze¢i iz analiticke drustvene povijesti, Weberovi radovi
uglavnom pokuSavaju utvrditi uc€inke religijskog sistema na
nereligijska (profana) podrucja.

On je poznato istraZivanje o tome objavio u djelu
Protestantska etika i duh kapitalizma 1905. godine. U pogledu
sociologije religije, tri glavne teme bile su (Cipirani, 2011):

— istraziti uticaj religijskih ideja na ekonomsko ponasanje,

— utvrdivanje odnosa izmedu druStvenog sloja i religioznih

ideja i

— prepoznavanje i objaSnjavanje osebujnih karakteristika

zapadne kulture.

Zbog njegove teze da su vjerske ideje djelotvorne u
ekonomskom ponaSanju neki su Webera smatrali kao antitezu
Karla Marksa. Cak i ako se usprotivi tom razumijevanju, on se u
potpunosti razlikuje od marksisticke pretpostavke da su institucije
nadgradnje uslovljene bazom.

Suprotno pretpostavci da su vrijednosti nadgradnje odraz
ekonomskih instrumenata baze, on tvrdi da religijska uvjerenja
vode radanju ekonomskog razmiSljanja. Kao primjer navodi da
postoji veza izmedu protestantskog (posebno kalvinistickog)

morala 1 kapitalisticke misli ¢iji korijeni poticu iz 16. stoljeca;
tvrde¢i da je kalvinisti¢ki protestantski moral izveo kapitalizam.
Shodno tome, otkako su vjerni kalvinisti i puritanci prihvatili stalan
rad kao Bozju zapovijed 1 sredstvo vjerskog prociséenja,
kalvinizam 1 puritanizam postali su nositelji kapitalisticke duse do
odredenog stupnja, odnosno faze sekularizacije. (Akdogan, 2019).

Iz perspektive Webera religija odrazava etiCke 1 ideoloske
orijentacije  razliCitih  druStvenih  slojeva.Tako  naprimjer,
konfucijanizam i rani budizam su konfesije svestenstva i asketizma,
a Zidovstvo izvorno predstavlja ideje manjinske protjerane kulture.

Kako se kr$¢anstvo razvijalo, njegove ideje o tome Sta znaci
biti krS¢anin odrazavale su interese mnogih razli¢itih tipova
drustvenih klasa. Tako se krS¢anstvo u zavisnosti od polozaja
njegovog drustvenog i ekonomskog Zivota, postajalo ovozemljaska
ili onozemljeska (ovosvjetski 1 onosvjetski) 1ili obostrana
kombinacija Zivota. Dok su pojmovi poput spasenja, kompenzacije
za buducénost, grijeha ili vjerske poniznosti za neke drustvene klase
bili prirodni za neke 1 nisu. Tako Weber pravi klasifikaciju
privilegovanih 1 neprivilegovanih. Te privilegovane klase koje su
Cinile srednji i donji sloj drustva sastojale su se od religioznih ljudi
za razliku od seljaka i privilegovanih elita. Opcéenito, srednji sloj
tezi racionalnoj ekonomskoj svrsi, a nizi slojevi drustva su pravi
nosioci religije. ( pogledati: Kurt, 2011).

Religija u privilegovanim klasama

U pogledu Weberovih vjerskih stavova 1 ponaSanja, religija
uglavnom nema utjeca na moralno ponasanje privilegiranih, elitnih
ratnika 1 plemica. Takoder Weber smatra da sluZzbenici i birokrati
takoder imaju niske vjerske sklonosti; oni u osnovi smatraju
religiju korisnim instrumentom za odrZavanje reda, osiguravanje
discipline i zadrZzavanja. (Sunar, 2010).

Potreba za spasom pripada samo neprivilegovanim klasama.
Potreba za spasom je strana 1 daleka bogatima, ratnicima,
sluzbenicima 1 birokratama. lako se ne mogu smatrati jedinim
razlozima, socijalni i ekonomski problemi su vazan izvor uvjerenja
o spasu. U slucaju kada su ostale stvari jednake teSko je uvjeriti
socijalnoekonomski privilegovane klase da razivaju svoje misli o
spasenju (religiji). Njithov odnos prema religiji uglavnom je
ograni¢en na prenoSenje duznosti legitimizacije njihovih Zivotnih
stilova 1 poloZaja na religiju. (Weber, 2015).

Kurt (2011) u svojoj knjizi “Din Sosyolojisi” (Sociologija
religije) navodi da prema Weberovom misljenju, prorok nije uvijek
izlazio i1z potlacenih klasa i nije uvijek bio njihov predstavnik.
Stovise, sadrzaj doktrina proroka ne izvire iz intelektualnih
horizonata pretezno potlacenih klasa. Dok potla¢eni trebaju
spasitelja 1 proroka, pobjednici, bogati 1 vladari ne trebaju. Zato su
spasiteljske religije uvijek nastajale iz nesre¢nijih slojeva drustva.

ANALIZA I INTERPRETACIJA REZULTATA

U tabeli ¢e se ukratko analizirati najznacajnija misljenja
klasi¢nih sociologa o fenomenu religije na osnovu dostupne
literature koju smo koristili.

A. Comte Religiju praznovjerja zamjenit ¢e univerzalna
religija CovjeCanstva. Ta religija je pozitivizam,
njene bogomolje su univerziteti, a naucnici su
njeni predvodnici.

E. Durkheim | Religija je neizostavan dio drustva, nema drustva
bez religije. Ona je wuvijet za socijalnu
integraciju, ako se religijske vrijednosti izgube,
drustvo ostaje bez najdragocjenije moci.

K. Marx Religija je druStveni oblik nadgradnje, odraz ili
ogledalo baze. Religija, rad 1 podjela rada su
otudenje. Pored toga Sto je religija otudenje ona
je 1 opijum koji osigurava nastavak neravnoteze
u drustvu.

M. Weber Religija objaSnjava smisao. To je fenomen koji
proizvodi teodiceje. Ona je radikalan odgovor na
Zivotne teSkoce, nepravde.

Kada je rije¢ o Comteu i njegovim stavovima o fenomenu
religije moZze se re€i da se na jedan nacin on sam sebi suprostavlja.
U drustvenoj statici on religiju ubraja u osnovne elemente jednoga
drustva te na taj nacin S§titi njeno postojanje. Nasuprot tome, u
trodimenzionalnom stadiju isti¢e da ¢e povecanje znanja doprinijeti
da religija bude samo prolazni stadij u Zivotu Covjecanstva, zato
spas vidi u pozitivizmu kojeg on naziva religijom Covjecanstva.
Dakle, istice da je to faza koja je bitna u sazrijevanju jedne

zajednice. Tako bi po njegovom misljenju modernom vremenu
odgovarala religija koja ¢e biti univerzalna, njene bogomolje
trebaju biti univerziteti, a predstavnici naucnici koji trebaju voditi
narod. Tako spada u pozitiviste Durkheim ima drugacije misljenje,
te je radikalno promjenio pozitivisticku sociologiju. Za razliku od
Comtea koji kaZze da je religija samo faza, kroz koju ¢ovjeCanstvo
treba pro¢i, on tvrdi da je religija neizostavan faktor drustva, te da
ne postoji drustvo bez religije. Kao takva ona je uvjet za socijalnu
integraciju te ¢e eventualnim nestankom religije drustvo izgubiti
svoju najdragocjeniju mo¢. Iako se od pocetka interesovao za
religiju, Marx je imao pretezno negativan stav o religiji. To se vidi
odmah iz ¢injenice da on religiju smjeSta u drustvenu nadgradnju
koju definiSe baza. Religija je jedan vid otudenja jer je ona
mehanizam koji napacenima daje snagu, a vlastodrzcima Sansu da i
dalje oCuvaju poredak u kojem se nalaze. Ona je opijum jer ljudima
na ovom svijetu obecava vjecnu srecu i umanjuje bol i patnju. Ona
je potreba za boljim zZivotnom od trenutnih uslova u kojima se
c¢ovjek nalazi. Weberov pristup je takoder pozitivniji za razliku od
Comtea i Marxa, i tvrdi da religija daje smisao zivotu, da proizvodi
teodiceje, dajudi radikalni odgovor na razlicita zZivotna iskustva.

ZAKLJUCAK

Od postanka covje€anstva odnosi religije i drustva su uvijek
bili na visokoj razini interesa. Neki od razloga su neizbjezne
¢injenice da religija ima tajanstvenu, misti¢nu, ogromnu snagu koja
utje¢e na drustvo. Cineéi sastavni dio individualnog i drustvenog
zivota, religija je bila jedan od najuinkovitijih elemenata u
odredivanju ljudskih odnosa i drustvene strukture koja se formira iz
tih odnosa.

Novonastale materijalisticke paradigme poput
prosvjetiteljstva 1 pozitivizma, koje su produkt proizvedenih
svjetskih procesa, zajedno s tehnoloskim inovacijama, dovele su do
propitivanja tradicionalnih religijskih stavova. Kao rezultat brzih
drustvenih promjena u ovom procesu, religija je premjestena iz
javnog prostora u individualni prostor, strukture drustvenih klasa su
izokrenute, a drzavne strukture su se razvile iz carstava u
nacionalisticke strukture. U ovakvom vremenskom prostoru

djelovali su spomenuti mislioci analizirajuéi religiju, traze¢i njeno
porijeklo i ulogu u drustvenom Zivotu.

Comteov cilj je uspostaviti znanost koja ¢e 1 objasniti razvoj
covjeCanstva u proSlosti i predvidjeti njen buduéi tok. Kao
utemeljitelj sociologije on konstruiSe evolucionisti¢ki pristup, gdje
religiju vidi samo kao prelaznu fazu fokusirajuéi se na nauka koja
treba zauzeti mjesto u modernom Zivotu. Po njegovom misljenju
religija ¢e nestati jer ne odgovara izazovima modernog vremena.
Nemoguce je ne uociti njegove oprecne stavove jer u drustvenoj
statici religiju ubraja u osnovne elemente Zivota, a ovdje je
posmatra samo kao privremenu alternativu koja ¢e vremenom
nesati. Pozitivizam je univerzalna religija koja ¢e zamjeniti sve
tradicionalne religije.

Nakon Comtea slijedi Marx koji fenomen religije tumaci kao
glavnu polugu vladajuc¢ih klasa koje upravljaju narodom uz njenu
pomo¢, a ona je ta koja daje potlacenima nadu u bolji svijet, a
vlastodrScima da upravljaju istim tim potla¢enima.

Durkheim radikalno mjenja pozitivisticki kurs tvrdeéi da je
religija neizostavan faktor drustva, neophodnost za socijalnu
integraciju. Religijske fenomene djeli na vjerovanja i obrede.

Weber poput Durkheima fenomen religije pokuSava shvatiti
kao nesto Sto daje smisao i odgovor na razli¢ita zivotna iskuSenja
kao $to su problemi, nedace itd. IstiCe da religija odrazava eticku i
ideolosku orijentaciju razli¢itih druStvenih slojeva.

Professional paper

RELIGION IN THE THEORIES OF CLASSICAL
SOCIOLOGY

Armin Jasarevi¢, PhD

Abstract

As the science about society, from its very beginning,
sociology has dealt with religion and its importance and function in
a society. Social events and changes that have taken place in the
area of Europe have contributed to bringing religion in the focus of
many scholars, which shows that in the overall history of
humankind it has been one of the unavoidable research topics.

This research aimed at showing how classical sociologists
(Comte, Marx, Durkheim and Weber) approached the phenomenon
of religion. The stances of the aforementioned scholars are
presented by the means of a method of theoretical analysis. The
findings indicate that all scholars approach the phenomenon of
religion differently. Thus, for instance Comte, as a founder of
sociology, embodies a positivist discourse through which he
promotes the universal theory of religion. Unlike his
contemporaries, Durkheim, claims that religion is an unavoidable
society factor and that it presents an essential condition for social
integration. Contrary to Durkheim, Marx argues that religion is the
alienation and opium of the ruling masses who use it to establish
balance. Weber, adopting a systematic sociology approach to
religion, analyses comparatively religious and social behavior, and
claims that religion is a radical response to specific life situations.

Keywords: religion, sociology, Comte, Marx, Durkheim, Weber

